
	సీ.	
కుసుమసారుండను కోమటి లంబేశు

        పుత్రుండఁ గలమెక్కిపోవ నంత

నురువాయువశమున నొకదీవి చేరిన

        నది యేలుభూపతి నాశ్రయించి

యప్పురివైశ్యకన్యకఁ జూచి మోహించి

        యడిగిన నీయక యతివ దొలగ

నంబుధియానపాత్రంబున నిడిపంపఁ

        గలము భగ్నంబైనఁ గన్నె యొక్క



	 





		
దీవి చేరిన నేను నత్తెరవ చనిన

త్రోవనే యొక్కకల మెక్కి పోవ నదియు

భంగమునుఁ బొంద నే నొకపలక యెక్క

సింహళద్వీప మొయ్యన చేరియుందు.

	గీ.	
తరుణి బొడగంటి నచట మతంగమౌని

పుత్రి పోషింపఁ బెరుగు నప్పువ్వుబోణి

పూర్వజన్మంబు ఖచరసంభూత యగుట

చంద్రసేనాభిధాన యచ్చంచలాక్షి.

	క.	
అదియును నేనును గలము న

ద్రిదశ మునీంద్రుండు వనుప దేశంబుకు నె

మ్మది యేగుబోట యక్షుఁడు

విదితము గావించె మున్ను విద్యాధరిగాన్.

	క.	
నరవాహున కెఱిగింపుము

సరసిజముఖ నీకు వలదు చను మనుటయు నే

నరుదెంచితి నను నాలోఁ

గరిగమనయు నరుగుదెంచె ఖగయానమునన్.

